
厚觀院長指導，第一組編，91年4月13日

【082】 何謂「十二頭陀」？十二頭陀有何等利益？


     十二頭陀的名稱：
	1) 空閑處
	2)乞食
	3)著糞掃衣
	4)一坐

	5)常坐
	6)食後不受非時飲食
	7)但有三衣
	8)毳衣

	9)隨敷坐
	10)樹下坐
	11)空地坐
	12)死人間坐


（一）《十住毘婆沙論》卷16，大正26，114b23－c10： 

廣說空閑法   及與乞食法   餘十頭陀德   皆亦應廣說

十二頭陀法，上來已廣解二事(空閑法、乞食法)，餘十頭陀功德，亦應如是知，何以故？是二則為開十頭陀門，餘則易解！十頭陀者：
著糞掃衣、一坐、常坐、食後不受非時飲食、但有三衣、毳衣、隨敷坐、樹下坐、空地坐、死人間坐。

1) 糞掃衣者    ：人所棄捨，受而後著。受者，若心生，若口言。

2) 一坐者      ：先受食處更不復食。

3) 常坐者      ：夜常不臥。

4) 食後不飲漿者：食後不受非時飲，石蜜等可食之物。

5) 但有三衣者  ：唯受三衣，更不畜餘衣。  

6) 毳衣者      ：從毳所成麤毛毳衣，毼旃，欽婆羅等。

7) 隨敷坐者    ：隨所得住處，不令他起。

8) 樹下坐者    ：樂坐樹下，不入覆處。

9) 空地坐者    ：露地止住。

10) 住死人間者 ：隨順厭離心故，常止宿死人間法。

是名十二頭陀，令戒清淨。

（二）「阿練若處（空閑處）」十種利益

《十住毘婆沙論》卷16，大正26，111c26－112a6：


   見有十利故    常不捨空閑
   問疾及聽法    教化乃至寺
   受阿練若處比丘，雖增長種種功德，略說見十利故，盡形不應捨，何為十？    
(1)自在來去。(2)無我無我所。(3)隨意所住，無有障礙。(4)心轉樂習阿蘭若住處。(5)住處少欲少事。(6)不惜身命，為具足功德故。(7)遠離眾鬧語故。(8) 雖行功德，不求恩報。(9)隨順禪定，易得一心。(10)於空處住，易生無障礙想。
(三) 「乞食」十種利益

《十住毘婆沙論》卷16，大26，111c12－21：
見有十利盡形乞食者：一)所用活命，自屬，不屬他；二)眾生施我食者令住三寶然後當食；三)若有施我食者當生悲心，我當勤行精進，令善住布施作已乃食；四)隨順佛教行故；五)易滿易養；六)行破憍慢法；七)無見頂善根；八)見我乞食，餘有修善法者，亦當效我；九)不與男女大小有諸因緣事；十)次第乞食故。於眾生中，生平等心，即種助一切種智。
（四）餘十頭陀的利益：
	一 、糞掃衣
卷16，大正26，114c11-c16
	二 、一坐食
卷16，大正26，114c16-c20
	三 、常坐
卷16，大正26，114c20-c24

	1. 不以衣故與在家者和合
	1.無有求第二食疲苦
	1. 不貪身樂

	2. 不以衣故現乞衣相
	2. 於所受輕少
	2. 不貪眠睡樂

	3. 亦不方便說得衣相
	3. 無有所用疲苦
	3. 不貪臥具樂

	4. 不以衣故四方求索
	4. 食前無疲苦
	4. 無臥時脇著席苦

	5. 若不義得衣亦不憂
	5. 入在細行食法
	5. 不隨身欲

	6. 得亦不喜
	6. 食消後食
	6. 易得坐禪

	7. 賤物易得無有過患
	7. 少妨患
	7. 易讀誦經

	8. 是順行初受四依法
	8. 少疾病
	8. 少睡眠

	9. 入在粗衣數中
	9. 身體輕便
	9. 身輕易起

	10不為人所貪著
	10.身快樂
	10.求坐臥具衣服心薄


	四 、食後不受非時飲食
卷16，大正，114c24-c28
	五 、但三衣
卷16，大正，114c28-115a3
	六 、毳衣
卷16，大正，115a3-a7

	1. 不多食
	1. 於三衣外無求受疲苦
	1. 在粗衣數

	2. 不滿食
	2. 無有守護疲苦
	2. 少所求索

	3. 不貪美味
	3. 所畜物少
	3. 隨意可坐

	4. 少所求欲
	4. 唯身所著為足
	4. 隨意可臥

	5. 少妨患
	5. 細戒行
	5. 浣濯則易

	6. 少疾病
	6. 行來無累
	6. 染時亦易

	7. 易滿
	7. 身體輕便
	7. 少有虫壞

	8. 易養
	8. 隨順阿練若處住
	8. 難壞

	9. 知足
	9. 處處所住無所顧惜
	9. 更不受餘衣

	10. 坐禪讀經身不疲極
	10.隨順道行
	10不廢求道


	七、隨敷坐
卷16，大正，115a7-a9
	八、樹下坐
卷16，大正，115a11-a14
	九、死人間住
卷16，大正，115a16-a18

	1. 無求好精舍住疲苦
	1. 無有求房舍疲苦
	1. 常得無常想

	2. 無求好坐臥具疲苦
	2. 無有求坐臥具疲苦
	2. 常得死想

	3. 不惱上座
	3. 無有所受疲苦
	3. 常得不淨想

	4. 不令下座愁惱
	4. 無有受用疲苦
	4. 常得一切世間不可樂想

	七、隨敷坐
卷16，大正，115a9-a11
	八、樹下坐
卷16，大正，115a14-a16
	九、死人間住
卷16，大正，115a18-a20

	5. 少欲
	5. 無處名字
	5. 常得遠離一切所愛人

	6. 少事
	6. 無鬥諍事
	6. 常得悲心

	7. 趣得而用
	7. 隨順四依法
	7. 遠離戲論

	8. 少用則少務
	8. 少而易得無過
	8. 心常厭離

	9. 不起諍訟因緣
	9 隨順修道
	9. 勤行精進

	10.不奪他所用
	10.無眾鬧行
	10.能除怖畏


	十、空地坐者                卷16，大正26，115a20-115a25   

	1.不求樹下
	2.遠離我所有
	3.無有諍訟
	4.若餘去，無所顧惜
	5.少戲調

	6.能忍風雨寒熱蚊虻毒虫等
	7.不為音聲刺蕀所刺
	8不令眾生瞋恨
	9.自亦無有愁恨
	10.無眾鬧行處


【083】若出家菩薩受阿蘭若法，應思惟何等事？

（一）《十住毘婆沙論》卷16，大正26，112b1-27：

復次！如佛為郁伽長者說在家出家菩薩行：若出家菩薩受阿練若法，應如是思惟：我何故住阿練若處?我非但住阿練若處，故名為沙門。而阿練若處，多有眾生多惡不善，不護諸根，不精進，不修習善法者。如麞鹿猿猴，眾鳥，惡賊，旃陀羅等，不名比丘。

    我今為何事故，住阿練若處？應成辦其事，長者！何等為事？    

1.念不散亂                2.得諸陀羅尼         3.行慈心

4.行悲心                  5.自在住五神通       6.具足六波羅蜜

7.不捨一切智心            8.修習方便智         9.攝取眾生

10.成就眾生               11.不捨四攝法        12.常念六思念

13.為多聞故，不捨精進     14.正觀擇諸法        15.應正解脫

16.知得果                 17.住於正位          18.守護佛法

19.信業果報故名正見               20.離一切憶想分別思惟故名正思惟
21.隨眾生所信樂為說法故名為正語   22.滅諸業故起業名為正業

23.破煩惱氣故名正命               24.得無上道故名正精進

25.觀不虛妄法故名正念             26.得一切智慧故名正定      

27.於空不怖                       28.於無相不畏               

29.於無願不沒                     30.故以智受身
31.依義不依語       


    32.依智不依識              

33.依了義經不依不了義經           34.依法不依人

長者！如是等名為出家菩薩比丘，利益事應生。
（二）《大寶積經》卷82〈郁伽長者會第十九〉，大正11，477c24－478a12：

長者！出家菩薩在阿練兒處，作如是觀：我以何緣住阿練兒處？非但空處，名為沙門。是中多有不調、不寂、不堅、不相應，亦住是中。所謂獐鹿獼猴、鳥獸、師子虎狼、賊旃陀羅，是等無有沙門功德。是故，我應具阿練兒行沙門義利，謂繫念不亂得陀羅尼，修大慈大悲、五通自在、滿六波羅蜜；不捨一切智心，修行方便，常以法施攝取眾生、教化眾生；不捨攝法，修行六念，勤進修聞，繫念修集正相應行：不證果智、守護正法信於業報，是名正見；斷於一切妄想分別，是正思惟；隨所解法而為演說，是名正語；除盡業滿，是名正業；斷除結習，是名正命；勤趣於定，是名正進；不忘諸法，是名正念；得一切智知，是名正定。解空不驚、無相不怖、無願不怯、心不執有；依義不依語、依智不依識、依法不依人、依了義經、不依不了義經。長者！是名出家菩薩住沙門法。

【084】阿蘭若比丘如何離佈畏？

（一）《十住毘婆沙論》卷16，大正26，112b29－113b23：

滅諸怖畏者：是人以三因緣，能滅怖畏 : a )見無我，我所法相，  故能除怖畏 ; b)以方便力故 ; c) 以心膽力故，能除怖畏。

a)見無我我所者：如初地中所說，除五種怖畏
。         
b)方便力者：此論中念正思惟業果報故，名方便力。

應作是念：「諸大國王，在深宮殿，象馬兵步，四兵防衛，業因緣盡，亦受種種諸衰惱事。又業因緣守護者，雖行險道中，入大海水，在大戰陣亦安隱無患。我先世業因緣，若在聚落，若在阿練若處，業因緣必受其報，如是思惟已，除滅怖畏」。 
復作是念：若我為守護身故，入城邑聚落，捨阿練若處者，無有能 勝善身業、善口業、善意業守護者。如佛告波斯匿王
：「若人行身善業，行口善業，行意善業，是名為人善自守護。

是人若言：我善自守護者，是為實說。大王！是人雖無四兵衛護，亦可名為善好守護，何以故？如是守護名內守護，非外守護。是故，我以身業善行、口業善行、意業善行，故名為善自守護」。

復作是念：是諸鳥獸，腹行虫等，在阿練若處，身不行善、口不行善、 意不行善，以遠聚落住故而無所畏。我之心智，豈不如此鳥獸等耶？如是思惟，除諸怖畏；又以念佛故，在阿練若處，能破一切諸怖畏事，如《經》
說：「汝諸比丘，阿練若處，若在樹下、若在空舍，或生怖畏，心沒毛豎者，汝當念：我是如來應供、正徧知、明行足、善逝、世間解、無上士、調御丈夫、天人師、佛、世尊。如是念時，怖畏即滅」。
c)大膽名心不怯弱，決定求道。如說：

比丘住空閑  當以心膽力  除滅諸怖畏  念佛無畏者

若人自起業  怖畏不得脫  不怖亦不脫  怖則失正利

如是知不免  而破餘利者  則行小人事  比丘所不應

若有怖畏者  應畏於生死  一切諸怖畏  生死皆為因

是故行道者  欲脫於生死  亦救於他人  不應生怖畏
如《佛離怖畏經》
中說怖畏法：有沙門、婆羅門，住阿練若處，應如是念：

1)以不淨身業故； 2)不淨口業故； 3)不淨意業故；4)念不清淨故；5）自高卑人故；6)懈怠心故；7)妄憶念故； 8)心不定故 ；9)愚痴故怖畏。與此相違，身業清淨等，則無怖畏。

又佛為郁伽長者說
：出家菩薩在阿練若處，應作是念：我何故在此？即時自知：欲離怖畏故，來至於此，怖畏於誰？

1.畏眾憒鬧；2.畏眾語言；3.畏貪欲、瞋恚、愚痴；4.畏憍慢、恚恨、嫉他利養；5.畏色聲香味觸；6.畏五陰魔；7.畏諸愚痴障礙處；8.畏非時語；9.畏不見言見；10.畏不聞言聞；11.畏不覺而覺；12.畏不知而知；13.畏諸沙門垢；14.畏共相憎惡；15.畏欲界、色界、無色界一切生處；16.畏墮地獄餓鬼、畜生、及諸難處。

略說畏一切惡不善法故，來在此住。

若人在家，樂在眾鬧，不修習道，住在邪念，不能得離如是怖畏所。

所有過去諸菩薩，皆在阿練若處，離諸怖畏，得無畏處，得一切智慧。

所有當來諸菩薩，亦在阿練若處，離諸怖畏，得無畏處，得一切智慧。

今現在諸菩薩，住在阿練若處，離諸怖畏，得無畏處，成一切智慧。

以是故，我怖畏一切諸惡，度諸怖畏故，應住阿練若處。

復次，一切怖畏皆從著我生。貪著我故、愛受我故、生我想故、見我故、貴我故、分別我故、守護我故。若我住阿練若處，不捨貪著我者，則為空在阿蘭若處。

復次，長者！見有所得者，則不住阿練若處；住我我所心者，則不住阿練若處；住顛倒者，則不住阿練若處；長者！乃至生涅槃想者，尚不住阿練若處，何況起煩惱想者。長者！譬如草木在阿練若處，無有驚畏。
如是，在菩薩阿練若處，應生草木想、瓦石想、水中影想、鏡中像想、於語言生響想、於心生幻想，此中誰驚、誰畏？

菩薩爾時，則正觀身、無我、無我所、無眾生、無壽者、命者、無養育者、無男、無女、無知者、見者。怖畏名為虛妄分別，我則不應隨虛妄分別。

菩薩如是，應如草木住阿練若處，又知一切法皆亦如是。

斷鬥諍名阿練若處，無我、無我所、無所屬、名阿練若處。不應樂在家、出家眾鬥處住，諸佛不聽阿蘭若處比丘，與在家、出家者和合。
� 《十住毘婆沙論》大正26，27a14~b28。另參：《十住經》大正10，500c14~25；《佛說十地經》卷1，大正10，538b；《大乘理趣六波羅蜜多經》大正8，908c23~29；《瑜伽師地論》大正30，555a16~28；《妙法蓮華經玄義》大正33，878b24~29；《瑜伽論記》大正42，564c23~565a5。


� 原文待考。但於契經中意義相當的還是有出現的，如《雜阿含1315經》大正2，361b：「爾時、世尊說偈答曰：攝持身、口、意，不造三惡法，處在於居家，廣集於群賓，信惠財法施，以法立一切，住彼學彼法，則無他世畏。」


� 參考《雜阿含930、931經》大正2，237c。


�大正藏無相同名稱的經典，但接近的有《佛說四無所畏經》大正17，711c，但內容對應不起來。


� 參考《大寶積經》卷82〈郁伽長者會第十九〉，大正11，478a20~c6。（由於經文冗長及內容大同小異，故略而不引。）

